REPUBLIKA E SHQIPERISE

GJYKATA KUSHTETUESE
KOLEGJI | POSACEM I APELIMIT

Nr. regjistri 3/2018 (JR) Nr. vendimi 2/2018
Daté 17.04.2018 Daté 10.07.2018

VENDIM
“NE EMER TE REPUBLIKES”

Trupi Gjykues i Kolegjit té Posacém té Apelimit, prané Gjykatés Kushtetuese, i pérbéré nga:

Rezarta Schuetz Kryesuese e Trupit Gjykues
Ardian Hajdari Relator i Céshtjes

Ina Rama Gjyqtare

Luan Daci Gjyqtar

Sokol Como Gjyqtar,

monitoruar dhe mbikéqyrur nga Vézhguesi Ndérkombétar Ferdinando BUATIER DE
MONGEQT, asistuar nga Sekretare Gjygésore Anisa Sejdini, né Tirané, sot mé daté 10.07.2018,
dité e marté, ora 11:00, mori né shgyrtim né dhomé késhillimi c¢éshtjen nr. 3/2018 (JR), daté
17.04.2018, me té dhénat e méposhtme —

Ankues: Komisioneri Publik, Florian Ballhysa

Subjekti i rivlerésimit: Sulejman Tola, prokuror né Prokuroriné prané Gjykatés sé
Shkallés sé Paré Krujé

Objekti: Prishja e vendimit nr. 4, daté 23.03.2018, e Komisionit té
Pavarur té Kualifikimit

Baza ligjore: Neni 179/b, pika 5 e Kushtetutés, Neni C, pika 2 e Aneksit

té¢ Kushtetutés, neni 63 1 ligjit 84/2016 “Pér rivlerésimin
kalimtar té gjyqtaréve dhe prokuroréve né Republikén e
Shqipéris€”

— pasi dégjoi relatimin e gjyqtarit Ardian Hajdari dhe shqyrtoi shkresén nr. 9/4, daté 12.06.2018,
né té cilén rezulton se Komisioneri Publik ka hequr doré nga ankimi, konstatoi se ishin njoftuar
rregullisht si Komisioneri Publik, edhe subjekti i rivlerésimit Sulejman Tola, pér formén e
gjykimit, si dhe pasi e shgyrtoi ¢éshtjen né térési,



VEREN:

Né lidhje me ¢éshtjen

1.1 Mé daté 17.04.2018, né Kolegjin e Posacém té Apelimit éshté regjistruar ¢éshtja me nr.
3/2018 (JR), bazuar né ankimin me nr. prot. 9/1, daté 13.04.2018, té ushtruar nga Komisioneri
Publik, ndaj vendimit nr. 4, daté 23.03.2018 té Komisionit té Pavarur té Kualifikimit (KPK),
dhéné pér subjektin e rivlerésimit, z. Sulejman Tola, prokuror né Prokuroriné e Krujés, prané
Gjykatés sé Shkallés sé Paré Krujé.

1.2 Subjekti i rivlerésimit Sulejman Asllan Tola, i lindur mé 19.02.1952, né Shijak, ka ushtruar
detyrén e Prokurorit pa ndérprerje gé nga viti 1979. Ky subjekt, duke u bazuar né nenin 56 té
ligjit 84/2016, ka dhéné doréhegjen nga detyra e Prokurorit, duke ia drejtuar kérkesén Presidentit
té Republikés, z. Bujar Nishani, protokolluar nga Institucioni i Presidentit me nr. 8/S prot., daté
26.01.2017.

Pérpara deklarimit té doréhegjes, z. Tola ka gené me detyré Prokuror né Prokuroriné prané
Gjykatés sé Shkallés sé Paré Krujé. Subjekti, né kérkesén pér doréheqje, referon datén 19 shkurt
2017 si daté té mbushjes sé moshés pér daljen né pension.

1.3 KPK-ja, né dhomé késhillimi, ka ¢cmuar se afati 3-mujor i hyrjes né fuqi té ligjit 84/2016
mbaron mé daté 31.03.2017, ndaj doréhegjen e subjektit Sulejman Tola e ka konsideruar brenda
afatit t€ parashikuar nga neni 56 1 ligjit 84/2016 “Pér rivlerésimin kalimtar té gjyqtaréve dhe
prokuroréve né Republikén e Shqipérisé”. Komisioni i Pavarur i Kualifikimit, mé daté
23.03.2018, mori né shqyrtim mbi bazé dokumentesh ¢éshtjen qé i pérket subjektit té rivlerésimit
Sulejman Tola, prokuror né Prokuroriné prané Gjykatés sé Shkallés sé Paré Krujé, dhe me
vendimin nr. 4, daté 23.03.2018, vendosi deklarimin e pushimit té procesit té rivlerésimit pér
subjektin Sulejman Tola.

Me kété vendim jané njohur rregullisht subjekti i rivlerésimit Sulejman Tola, Komisioneri
Publik dhe Operacioni Ndérkombétar i Monitorimit.

Né lidhje me procedurén

1.4 Kolegji i Posacém i Apelimit éshté véné fillimisht né lévizje me ankimin e Komisionerit
Publik, daté 17.04.2018, kundér vendimit té datés 23.03.2018 té KPK-sé pér ndérprerjen e
procesit té rivlerésimit lidhur me z. Sulejman Tola. Né ankimin e tij me nr. prot. 9/1, daté
13.04.2018, Komisioneri Publik parashtron shkaget kryesore, té cilat lidhen kryesisht me aspekte
procedurale t€ zbatimit té dispozitave t€ ligjit 84/2016 “Pér rivlerésimin kalimtar t&€ gjyqtaréve
dhe prokuroréve né Republikén e Shqipérisé”, né harmoni me dispozitat e Kushtetutés dhe ligjit
96/2016 “Pér statusin e gjyqtaréve dhe prokuroréve né Republikén e Shqipérisé”. Mé
konkretisht:

1.5 Njé ndér shkaget gé Komisioneri Publik parashtron né ankimin e tij, &shté krijimi i praktikave
té ndryshme nga Komisioni, pér raste té njéjta, pér sa i takon verifikimit té zbatueshmérisé sé
dispozitave ligjore gé rregullojné aspektet procedurale té doréhegjes sé magjistratéve. Sipas
Komisionerit Publik, doréheqja nga subjektet e rivlerésimit duhet té materializohet dhe té



formalizohet nga organi kompetent kushtetues sipas ligjit 96/2016 “Pér statusin e gjyqtaréve dhe
Prokuroréve né Republikén e Shqipérisé” né ményré gé té japé pasojat juridike té kérkuara.

1.6 Shkak tjetér i parashtruar népérmjet ankimit nga Komisioneri Publik, éshté se Komisioni i
Pavarur i Kualifikimit, né vendimmarrjen e tij, nuk e pasqyron as né dispozitiv dhe as né arsyetim
té vendimit pikén 2 té nenit G té Aneksit té Kushtetutés, gé e ndalon pér 15 vite emérimin e
subjektit té rivlerésimit né sistemin e drejtésisé.

1.7 Sé fundmi, Komisioneri Publik né ankim parashtron se Komisioni i Pavarur i Kualifikimit
duhet té kishte disponuar edhe pér subjektet e rivlerésimit gé e japin doréhegjen né seancé
publike.

I

Né lidhje me kérkesén pér hegjen doré nga ankimi

2.1 Mé daté 12.06.2018, prané Kolegjit té Posa¢ém té Apelimit, Komisioneri Publik depozitoi
shkresén me nr. prot. 9/4, daté 12.06.2018, népérmjet sé cilés kérkon hegjen doré nga ankimi i
paragitur prané Komisionit té Pavarur té Kualifikimit mé daté 13.04.2018, pér subjektin e
rivlerésimit Sulejman Tola.

2.2 Komisioneri parashtron se né ankimin e tij jané ngritur shkage gé lidhen me zbatimin e
gabuar té legjislacionit gjaté administrimit, duke kérkuar rregullimin e pasojave té doréhegjes sé
magjistratit pér efekt té parashikimeve té nenit G té€ Aneksit té Kushtetutés.

2.3 Zbatimi dhe ndalimi i nenit G t& Aneksit té Kushtetutés paraget interes publik, ndaj né rastet
e paragitjes sé doréheqgjeve nga subjektet, pér té shmangur rivlerésimin, sanksionohet ndalimi i
emérimit gjyqtar, prokuror, anétar i KLGJ-sé, KLP-s&, Inspektor i Larté i Drejtésisé ose
Prokuror i Pérgjithshém pér njé periudhé 15-vjecare.

2.4 Shkage té tjera ankimore lidhen me detyrimin e pércaktimit té pozités juridike té magjistratit
dhe verifikimin e rrethanave procedurale gé e ndikojné né rrugé ligjore ecuriné e procesit té
rivlerésimit si pasojé e doréheqjes sé subjektit, duke diktuar mé tej vendimmarrjen pér pushimin
e procesit té rivlerésimit.

2.5 Komisionerét Publiké, népérmjet shkresés nr. 4030/1 prot., daté 01.06.2018, sé Institutit té
Sigurimeve Shoqérore (depozituar né KPA, kopje e njésuar me origjinalin, bashkéngjitur
shkresés sé hegjes doré nga ankimi), jané véné né dijeni se subjektit té rivlerésimit Sulejman
Tola, i éshté caktuar pension plegérie me vendimin nr. 930, daté 10.05.2017, té& Drejtorisé
Rajonale té Sigurimeve Shogérore Durrés.

2.6 Nga pérmbajtja e shkresés rezulton se z. Sulejman Tola ka mbushur moshén pér pérfitimin e
pensionit té pleqérisé, duke u bazuar né ligjin nr. 7730, daté 11.05.1993, “Pér sigurimet
shogérore né Republikén e Shqipérisé”. Né kété kuptim, é&shté e pamundur gé ai té emérohet né
njé nga pozicionet e parashikuara nga paragrafi i dyté i nenit G té Aneksit té Kushtetutés, i cili
ishte njé ndér shkaget kryesore té ankimit té Komisionerit Publik.

2.7 Shkaget juridike procedurale té cilat jané béré pjesé e ankimit kundér vendimit nr. 4, daté
23.03.2018, té Komisionit té Pavarur té Kualifikimit, jané té njéjta dhe do té mund té gjejné
pérgjigje nga vendimet e Kolegjit té Posacém té Apelimit pér ankimet e ngjashme gé do té
gjykohen né vazhdim nga ky Koleg;j.



2.8 Duke u nisur nga shkaget dhe arsyetimi i mésipérm, duke vlerésuar elemente té réndésishme
gjaté kryerjes sé rivlerésimit, si eficenca dhe shpejtésia e gjykimit, si dhe parimin e ekonomisé
gjygésore, Komisionerét Publiké kané kérkuar hegjen doré nga ankimi nr. 9/1 prot., daté
13.04.2018, ndaj vendimit nr. 4, daté 23.03.2018 té Komisionit t& Pavarur té Kualifikimit pér
subjektin e rivlerésimit Sulejman Tola, pasi né kushtet aktuale té disponimit té pensionit té
plegérisé, nuk ekziston mé rreziku gé subjekti té vijojé ende té gézojé lirisht statusin e
magjistratit.

2.9 Referuar nenit C, pika 2 e Aneksit té Kushtetutés, Komisionerét Publiké pérfagésojné
interesin publik dhe mund té paragesin ankim kundér vendimit t&¢ Komisionit. Né rastin objekt
shqyrtimi, nuk ka interes publik pér arsye se éshté provuar gé subjekti Sulejman Tola gézon
pension plegérie, ndaj éshté e pamundur gé Ky subjekt té rikthehet né njé nga pozicionet e
parashikuara nga pika 2 e nenit G té Aneksit té Kushtetutés.

2.10 Qéllimi 1 ligjit 84/2016 “Pér rivlerésimin kalimtar t€ gjyqtaréve dhe prokuroréve né
Republikén e Shqipérisé” éshté garantimi i funksionimit té sistemit gjygésor, funksionimi i
shtetit dhe i sé drejtés, si dhe rikthimi i besimit té publikut tek institucionet e kétij sistemi. Ky
ligj u njeh t€ drejtén subjekteve pér t’u doréhequr né bazé té nenit 56, i cili pérmban Kushte
specifike kohore dhe pérfitime sipas pikés 2 té tij, si dhe né bazé té nenit G té Aneksit té
Kushtetutés, i cili parashikon ndalim né pikén 2.

2.11 Nga kjo e drejté ka pérfituar subjekti Tola, i cili ka kérkuar doréhegjen nga funksioni i
prokurorit. Si¢ del nga shkresa e Institutit té€ Sigurimeve Shogérore me nr. 4030/1 prot., daté
01.06.2018, e sjellé nga Komisioneri Publik, doréheqgja éshté deklaruar nga subjekti né prag té
pensionit. Menjéheré pasi éshté véné né dijeni Komisioneri Publik pér faktin, ka kérkuar
informacion né Institutin e Sigurimeve Shogérore, ku Kky i fundit e ka njoftuar me shkresén e
sipércituar, gé tashmé subjekti éshté pensionist.

2.12 Nga analiza e shqyrtimit té ¢éshtjes, rezulton se interesi publik, gé mbrohet nga Komisioneri
Publik, e ka humbur géllimin né rastin objekt shqyrtimi, ndaj hegja doré nga ankimi vlerésohet
e drejté.

i
Arsyetimi i Kolegjit té Posacém té Apelimit

Dispozitat ligjore té zbatueshme né ¢éshtjen né diskutim dhe arsyetimi i Kolegjit

3.1 Trupi Gjykues i Kolegjit té Posagém té Apelimit vendosi té zhvillojé seancé né dhomé
késhillimi, sipas parashikimeve té dispozités sé nenit 65, pika 1' e ligjit 84/2016 “Pér
rivlerésimin kalimtar t€ gjyqtaréve dhe prokuroréve né€ Republikén e Shqipéris€.” Kéto dispozita
parashikojné qé gjykimi né Kolegjin e Posacém té Apelimit té béhet sipas disa dispozitave
specifike té ligjit nr. 49/2012 “Pér organizimin dhe funksionimin e gjykatave administrative dhe
gjykimin e mosmarréveshjeve administrative,” e saktésisht nenit 49, pika 12 e kétij t& fundit. Pra,
meqgenése Kolegji u gjend pérpara térhegjes sé ankesés nga Komisionerét Publiké pér subjektin

1 Neni 65, pika 1 e ligjit 84/2016 parashikon: “1. Procesi gjyqgésor né Kolegjin e Apelimit kryhet né pérputhje me
rregullat e parashikuara né nenet 47, 48, pika 1; 49, 51 dhe 55 té ligjit nr. 49/2012 “Pér gjykatat administrative dhe
gjykimin e mosmarréveshjeve administrative”.

2 Neni 49, pika 1 e ligjit 49/2012 parashikon: “1. Shqyrtimi i ankimit né Gjykatén Administrative té Apelit si rregull
béhet mbi bazé dokumentesh né dhomén e késhillimit”.



e rivlerésimit né fjalé, dispozitat e nenit 65, pika 3° gé diktojné seancé publike nuk zbatohen. Si
rrjedhojé, né vlerésimin e Kolegjit, céshtja duhej té shqyrtohej né dhomé késhillimi.

3.2 Kushtetuta né nenin 179/b, pika 5 e saj parashikon: “Rivlerésimi kryhet nga Komisioni i
Pavarur i Kualifikimit, ndérsa ankimet e subjekteve té rivlerésimit ose t&¢ Komisionerit Publik
shqyrtohen nga Kolegji i Apelimit prané Gjykatés Kushtetuese [...]”, dhe sipas késaj dispozite
kushtetuese éshté Komisioneri Publik gé vé né lévizje Kolegjin e Posacém té Apelimit, pérvec
subjekteve té rivlerésimit, pér shqyrtimin e ankimeve eventuale ndaj vendimeve té Komisionit
té Pavarur té Kualifikimit.

3.3 Neni 179/b, pika 10 e Kushtetutés, parashikon: “Procedurat dhe kriteret ¢ rivlerésimit
rregullohen sipas parashikimeve té Aneksit té Kushtetutés dhe ligjit 84/2016.

3.4 Neni C, pika 2 e Aneksit té Kushtetutés, parashikon: “Dy komisioneré publiké pérfagésojné
interesin publik dhe mund t€ paraqgesin ankim kundér vendimit t€ Komisionit”.

3.5 Né nenin F, pika 2 e Aneksit té Kushtetutés, parashikohet: “Ndaj vendimeve t&€ Komisionit
mund té ushtrojné ankim prané kétij Kolegji subjekti i rivlerésimit dhe Komisioneri Publik, sipas
ligjit, me pérjashtim t€ vendimeve t€ marra sipas nenit E, paragrafi 2, t€ Aneksit”.

3.6 Né referencé té kétyre dispozitave kushtetuese, sidomos parashikimeve né nenin 179/b, pika
10 e Kushtetutés, procedurat e rivlerésimit né lidhje me institutin e hegjes doré nga ankimi té
Komisionerit Publik, do té rregullohen sipas parashikimeve té ligjit 84/2016 “Pér rivlerésimin
kalimtar té gjyqtaréve dhe prokuroréve né Republikén e Shqipérisé”.

3.7 Konkretisht, né nenin 4 pika 6 e ligjit 84/2016 “Pér rivlerésimin kalimtar té gjyqtaréve dhe
prokuroréve né Republikén e Shqipérisé”, parashikohet: “Kur é&shté rasti, institucionet e
rivlerésimit mund té zbatojné edhe procedurat e parashikuara né Kodin e Procedurave
Administrative ose né ligjin “Pér gjykatat administrative dhe gjykimin e mosmarréveshjeve
administrative”, nése kéto procedura nuk jané parashikuar nga dispozitat e Kushtetutés ose té kétij
ligji”.

3.8 Meqgenése, si Kushtetuta, edhe ligji 84/2016 nuk i rregullojné drejtpérdrejt procedurat né
lidhje me institutin e hegjes doré nga ankimi, atéheré né referencé té ligjit nr. 49/2012 “Pér
gjykatat administrative dhe gjykimin e mosmarréveshjeve administrative”, saktésisht né nenin 1,
pika 2 parashikohet: “Dispozitat e kétij ligji plotésohen me parashikimet e Kodit t€¢ Procedurés
Civile, me pérjashtim té rasteve dhe pér aq sa ky ligj nuk parashikon ndryshe”. Ndérkohé né
nenin 44 té tij parashikohet: “Mjetet dhe afatet e ankimit té vendimeve té gjykatave administrative
jané té njéjta me ato té parashikuara né Kodin e Procedurés Civile, pérve¢ kur parashikohet
ndryshe né kété ligj”. Rrjedhimisht, duhet t’i referohemi nenit 463 t€ Kodit té€ Procedurés Civile,
né té cilin parashikohet dhe rregullohet hegja doré nga ankimi sipas kétij pércaktimi: “N¢& ¢do
fazé té gjykimit té ¢éshtjes né apel, ankuesi ose pérfagésuesi i tij mund té heqé doré nga ankimi.
N¢ kété rast vendoset pushimi 1 shqyrtimit t€ ¢€shtjes né Gjykatén e Apelit”.

3.9 Sa mé sipér, Kolegji i Posacém i Apelimit e konstaton hegjen doré nga ankimi té
Komisionerit Publik dhe, pér pasojé, shqyrtimi i késaj ¢éshtjeje duhet té pushohet.

3 Neni 65, pika 3 e ligjit 84/2016 parashikon: “3. Né rastin e ankimit nga Komisioneri Publik, Kolegji i Apelimit e
gjykon céshtjen né seancé publike”.



PER KETO ARSYE,

Bazuar né nenin 179/b, pika 5 e Kushtetutés, nenin F, pikat 1 dhe 2 té Aneksit té Kushtetutés,
nenin 4 pika 6 e ligjit 84/2016 “Pér rivlerésimin kalimtar té gjyqtaréve dhe prokuroréve né
Republikén e Shqipéris€”, nenin 1, pika 2 dhe nenin 44 té ligjit 49/2012 “Pér gjykatat
administrative dhe gjykimin e mosmarréveshjeve administrative”, si dhe nenin 463 té Kodit té
Procedurés Civile, Kolegji i Posacém i Apelimit

VENDOSI:

Pushimin e shqyrtimit t& ¢éshtjes me nr. 3/2018 (JR), daté 17.04.2018, né Kolegjin e Posa¢ém
té Apelimit, sa i pérket ankimit me nr. 9/1, daté 13.04.2018 té Komisionerit Publik, ndaj vendimit
nr. 4, daté 23.03.2018 té Komisionit té Pavarur té Kualifikimit pér subjektin e rivlerésimit
Sulejman Tola.

Ky vendim éshté pérfundimtar, i formés sé preré dhe hyn né fugi menjéheré.

U shpall né Tirané, sot, mé daté 10.07.2018.

GJYQTAR GJYQTARE GJYQTAR
Luan DACI Ina RAMA Sokol COMO
nénshkrimi nénshkrimi nénshkrimi — kundér
GJYQTAR GJYQTARE
RELATOR | CESHTJES KRYESUESE E TRUPIT GJYKUES
Ardian HAJDARI Rezarta SCHUETZ
nénshkrimi nénshkrimi



MENDIM PAKICE

1. Né cilésiné e anétarit té Trupit Gjykues, té mbetur né pakicé, parashtroj mendimin tim si mé
poshté:

2. Pakica vleréson se vendimi i shumicés pér pushimin e shqyrtimit nga ana e Kolegjit té
Posacgém té Apelimit (né vijim “Kolegji”) té ¢éshtjes nr. 3/2018 (JR), daté 17.04.2018, lidhur me
ankimin e ushtruar nga Komisioneri Publik nr. 9/1, daté 13.04.2018, ndaj vendimit nr. 4, daté
23.03.2018, té Komisionit té Pavarur té Kualifikimit éshté marré né kuadér té njé procesi gjyqésor
té zhvilluar né shkelje té réndé té ligjit 84/2016 “Pér rivlerésimin kalimtar t€ gjyqtaréve dhe
prokuroréve né Republikén e Shqipérisé” (né vijim referuar ligji 84/2016) dhe té rregullave
procedurale té zbatueshme, me réndési themelore pér zhvillimin e praktikés gjygésore té Kolegjit
dhe pér garantimin e té drejtés sé paléve pér proces té rregullt. Kéto shkelje lidhen me formén e
zhvillimit té gjykimit dhe me njoftimin e rregullt té seancés gjygésore.

3. Bazuar né nenin 14, pika 4, shkronja “a” e ligjit 84/2016, kryesuesi i Trupit Gjykues thirri
seancén gjygésore pér shqyrtimin e késaj ¢éshtjeje né dhomé késhillimi, né datén 10.07.2018, ora
11:00.

4. Pakica ¢mon se pér gjykimin e késaj céshtjeje ishte e detyrueshme thirrja e seancés
gjyqésore publike, né zbatim té nenit 65, pika 3 e ligjit 84/2016, sipas té cilit: Né rastin e ankimit
nga Komisioneri Publik, Kolegji i Apelimit e gjykon ¢éshtjen né seancé publike. Pér rrjedhojé, nuk
éshté né diskrecionin e kryesuesit té trupit gjykues té zgjedhé formén e gjykimit, pasi né rastin e
ankimit nga Komisioneri Publik forma e gjykimit né seancé publike éshté e pércaktuar
shprehimisht nga ligji i sipércituar.

5. Menjéheré pas hapjes sé shqyrtimit té ¢éshtjes né dhomé késhillimi, anétarét Ina Rama dhe
Sokol Como i kérkuan Trupit Gjykues korrigjimin e gabimit procedural né lidhje me thirrjen e
seancés sé gjykimit né dhomé késhillimi, duke propozuar marrjen e vendimit pér vazhdimin e
shqyrtimit té céshtjes né seancé gjygésore publike me praniné e paléve, né pérputhje me nenin 65,
pika 3 e ligjit 84/2016.

6. Gjithashtu, pakica analizoi pamundésiné e zhvillimit té gjykimit né dhomé késhillimi edhe
pér shkak té mosplotésimit té kushteve procedurale gé lidhen me njoftimin e rregullt té seancés né
dhomé késhillimi, né pérputhje me parashikimet e pikés 2 té nenit 49* té ligjit 49/2012 “Pér
gjykatat administrative dhe gjykimin e mosmarréveshjeve administrative”, i ndryshuar. Sipas kétij
neni, sekretaria e Kolegjit njofton palét rregullisht sipas rregullave procedurale né gjykimin civil
né Gjykatén e Larté pér pérbérjen e trupit gjykues, datén, orén dhe vendin e shqyrtimit té ¢éshtjes,
té paktén 15 dité pérpara. Né zbatim té nenit té sipércituar dhe nenit 482, paragrafi i treté i Kodit
té Procedurés Civile, njoftimi pér pérbérjen e trupit gjykues, ditén, orén dhe vendin e gjykimit
duhet té béheshin me shpallje né ambientet e Kolegjit, né fagen e tij té internetit, si dhe me njoftim
individual nése subjekti do té kishte 1éné té dhénat e tij elektronike té kontaktit né Komisionin e
Pavarur té Kualifikimit. Né rastin konkret, nga aktet procedurale té fashikullit té gjykimit, rezulton

1 Neni 49, pika 2 parashikon shprehimisht: Kryetari i trupit gjykues pérgatit relacionin dhe cakton datén dhe orén pér shqyrtimin e géshtjes né
dhomé késhillimi, duke urdhéruar njoftimin e paléve. Sekretaria e gjykatés njofton palét rregullisht sipas rregullave procedurale né gjykimin civil
né Gjykatén e Larté pér pérbérjen e trupit gjykues, datén, orén dhe vendin e shgyrtimit té céshtjes té paktén 15 dité pérpara. Palét kané té drejté té
paragesin deri 5 dité para seancés sé shqyrtimit t& ¢éshtjes parashtrime me shkrim lidhur me shkaget e ngritura né ankim dhe kundérankim.

se né kéndin e njoftimeve né ambientet e Kolegjit dhe né fagen e tij té internetit nuk éshté béré
shpallja e aktit procedural pér thirrjen e seancés. Gjithashtu, né aktin e njoftimit qé u éshté dérguar
paléve, nuk éshté deklaruar pérbérja e Trupit Gjykues duke cenuar né kété ményré té drejtén e
subjektit pér té vlerésuar nése ¢éshtja e tij do té gjykohej nga njé gjykaté e paanshme.

7. Kérkesa e dy anétaréve té Trupit Gjykues pér moszhvillimin e gjykimit né dhomé késhillimi
dhe kalimin e gjykimit té ¢éshtjes né seancé publike nuk u pranua me vendim té ndérmjetém nga
shumica e Trupit Gjykues, me arsyetimin se Komisioneri Publik ka paragitur kérkesé pér hegje
doré nga shqyrtimi i ankimit.

8. Pakica nuk éshté dakord me kété vendim té ndérmjetém té shumicés, pér arsye se fakti gqé
Komisioneri Publik népérmjet shkresés nr. 9/4 prot., daté 12.06.2018, ka hequr doré nga ankimi
nr. 9/1prot., daté 13.04.2018, i ushtruar ndaj vendimit nr. 4, daté 23.03.2018, té Komisionit té
Pavarur té Kualifikimit, nuk ndikon né formén e shqyrtimit té ankimit, e cila, edhe pér shkak té
interesit publik, éshté parashikuar shprehimisht si seancé publike né nenin 65, pika 3 e ligjit
84/2016. Cdo kérkesé procedurale e Komisionerit Publik, e paragitur pérpara fillimit té gjykimit
té ankimit né Kolegj, mund té merret né shqyrtim dhe té disponohet lidhur me té nga trupi gjykues
vetém pasi té celet shqyrtimi gjygésor né seancé publike. Né ¢éshtjen né gjykim, kryesuesi i Trupit
Gjykues dhe anétarét e shumicés kané béré vlerésim individual té kérkesés sé Komisionerit Publik
pér hegje doré nga ankimi lidhur me bazueshmériné dhe pranueshmériné e saj para fillimit té
shqyrtimit té ankimit nga i gjithé Trupi Gjykues né seancé gjygésore. Ky gabim procedural nuk
justifikon moszbatimin e urdhérimit té nenit 65, pika 3 e ligjit 84/2016. Shgyrtimi dhe vlerésimi i
bazueshmérisé dhe pranueshmérisé sé kérkesés pér hegje doré té Komisionerit Publik nga ankimet
e tij (né ményreé té vecanté né rastet kur ankimi éshté béré mbi bazén e rekomandimit me shkrim
té vézhguesve ndérkombétaré né pérputhje me nenin B, pika 3, shkronja “c” ¢ Aneksit té
Kushtetutés dhe nenit 65, pika 2 e ligjit 84/2016) duhet té kryhet né seancé publike dhe jo né
seancé té mbyllur pér palét dhe publikun (dhomé késhillimi), pasi vetém né seancé publike trupi
gjykues, népérmjet pyetjeve té drejtpérdrejta gé mund t’i béjé Komisionerit Publik, ka mundési té
verifikojé dhe té sigurohet se vullneti i Komisionerit Publik pér hegjen doré nga ankimi éshté real
dhe i pavesuar. Gjithashtu, népérmjet seancés publike, garantohet edhe transparenca pér publikun
lidhur me shkaget e mungeseés sé interesit publik né rastet e kérkesave pér hegje doré nga ankimi
té Komisionerit Publik.

9. Né konkluzion té analizés sé mésipérme pér shkeljet e ligjit lidhur me ményrén e gjykimit
té késaj ¢céshtjeje, vlerésoj se shumica ishte e ndaluar né ményré té shprehur nga ligji té shqyrtonte
ankimin e Komisionerit Publik dhe té vendoste lidhur me té€ né dhomé késhillimi. Pér kété arsye,
votoj kundér.

Tirané, mé 10.07.2018
GJYQTAR

Sokol COMO

nénshkrimi

